
Benvid@s a un novo exemplar da revista “Os nosos 

falares”! Despois dun ano convivindo co Covid-19 

queremos confesar que sodes os grandes superheroes 

da pandemia! Que ben o fixéstedes!  

Este ano, como é habitual, presentámosvos nestas 

páxinas algúns traballos realizados polo alumnado e 

profesorado do centro. E pódese dicir que nos 

esforzamos moito e que somos ben traballadoriñ@s! 

EQUIPO DE DINAMIZACIÓN DA LINGUA GALEGA 

 5 anos A 

6º B EI 

As nenas e nenos de 1ºB realizamos a miúdo esta actividade 

tan divertida na que deixamos voar a imaxinación para atopar 

as palabras máis bonitas, gústanvos??

David Becerra Ramos 3ºA 

 César Suárez Patiño 3º C 

Afectoume que algún días tiña exames seguidos 

e como tiña que estudar non podía ir ao fútbol.   

                                                   Manuel 

A miña novidade deste curso foi que tiven 
que poñer lentes porque non vexo ben de 
lonxe.    

                             Dani Viña                                                        

O que me pasou neste curso foi que falta unha persoa 

moi importante na miña familia: miña nai. 

                           Kevin                          

Este ano tiven moitas novidades. Unha delas é que 
todavía segue o Covid-19 e temos que seguir indo a 
clase e a todos os sitios con máscara. Espero que todo 
isto pase pronto dunha vez.  
                                                                                      Gabriel   

A miña novidade foi que tiven un problema no 
pé e me doía moito. Agora xa case me curou de 
todo porque uso plantillas de descarga. 

                                                                 Pedro 

                                                                   

Este ano por pouco me poñen lentes porque non vía 
ben o encerado. Eu creo que era cousa miña porque 
me levaron ao oculista e según eles vía ben. Menos 
mal que non as tiven que poñer porque me probei 
un par delas e víame fatal!!  

                  Martina 

En xaneiro pasou algo que cambiou as cousas, a miña avoa 
enfermou. Iso afectou á miña familia porque miña nai pasa 
moito tempo no hospital. Espero que se recupere pronto! 

                                                                            Pedro Caamaño 

NOTICIEIRO de 4ºa 

Monicreques na clase de Relixión 

As ovellas (Laniños) son o primeiro agasallo que recibiu Xesús.  

E tamén fixemos monicreques sobre 
a Semana Santa e sobre a historia de “Lois e as súas perrenchas”. 

4º C 

EXPERIMENTOS 

Os/as nenos/as de 4ºD animámosvos a que realicedes estes 
experimentos. Ídelo pasar xenial! 

OVO SALTARÍN  TINTA MÁXICA 

 

Materiais: 
-1 Ovo 

-1 Bote con tapa 

-Vinagre 

Pasos: 
1. Introduce un ovo no tarro 

2. Bota vinagre ata cubrilo case por 

completo. 

3. Espera 24 horas e...a botar! Xa tes un 

ovo saltarín! 
 

 
 

Materiais: 

-Bolígrafo borrable  

-Secador ou radiador  

-Bolsa de plástico  

Pasos: 
1. Escribe unha mensaxe nun folio  cun 

bolígrafo borrable. 

2. Pono xunto ao radiador ou dálle calor 

cun  secador e verás que a tinta 

desaparece. 

3. Mete ese folio nunha bolsa de 

plástico e déixao no conxelador  

durante 24 horas... 

MAXIA! VOLVEU A TINTA ! 

   

 

FERRO NOS CEREAIS! 
Materiais: 

- 1 Imán 

- Un puñado de cereais e auga 

- Unha bolsa hermética 

- Un batedor.   

Pasos: 

1. Bota os cereais e a auga no 
batedor e tritura ata conseguir 

        unha masa pastosa. 
2. Estira a masa na bolsa. 
3. Pásalle o imán por encima ata 

que vexas uns puntiños negros 
perseguíndote. 

 

     ESE É O FERRO QUE COMES! 
         

 
VOLCÁN EN ERUPCIÓN 

Materiais:  

- 1 limón 

- Bicarbonato 

- Xabón 
 

Pasos: 

1. Corta o extremo dun limón e 
espreme o seu zume nun vaso.  

2. Bota o xel e o bicarbonato 
encima do limón. 

3. Engádelle o zume que gardaches 
no vaso e… BOOM!!  

COMEZA A ERUPCIÓN!! 

ACTIVIDADES PROPOSTAS… 

 Neste curso escolar fixemos 

moitas actividades!! 

• No invernadoiro 
Xa o curso pasado empezáramos a traballar no invernadoiro pero co 

Covid-19 as malas herbas creceron e o que plantamos, perdeuse. Este 

ano un equipo de profesionais puxeron a punto, de novo, o 

invernadoiro. Querédelo ver? 

 

 

 

 

 

 

 

 

 

 

 

Un  antes  e  un  despois… 

• No patio  
Este curso, ademais, un grupo de mestres empezamos unha formación 

sobre patios dinámicos co obxectivo de crear zonas máis alegres e 

divertidas de xogo. Queremos patios activos e inclusivos. 

Xa empezamos con pequenos cambios pero falta aínda moito traballo. 
 

Agora 

 

 
 
 

Algúns cambios neste curso 

 

 

 

 
 

No próximo curso 2.021-2.022… 

 

 

 

 

PATIOS 

ACTIVOS E 

INCLUSIVOS 

Para o vindeiro curso pedirase a 

colaboración das familias tanto para 

aportar material como para axudar a 

transformar o patio.  

Poderás axudarnos ao cambio? 

AXUDA!! 

Xela Arias Castaño naceu o 4 de marzo de 1962 na granxa de Barreiros, 
en Ortoá, Sarria (Lugo) onde seu pai era mestre de primaria. Era a 
primoxénita de Valentín Arias e Amparo Castaño. 
Foi inscrita co nome de María de los Ángeles xa que daquela non se 
podían poñer nomes en galego, aínda que na súa casa sempre se 
referiron a ela como Xela ou Xeliña.  
 

Ingresou no colexio Fingoi, en Lugo, onde cursou infantil e 1º de 
primaria e rematou os estudos de primaria e bacharelato en Lugo, 
cidade á que foi destinado o seu foi.  
 
Con once anos, en 5º de primaria, gañou o VI Concurso de Contos 
Infantís O Facho, co relato titulado A fraga dos paxaros faladores e a 

fraga leopardicia.  

 

Cando rematou o bacharelato e polos seus coñecementos do galego 
entrou a traballar en Ed. Xerais de Galicia.  
Xela foi poeta, tradutora e profesora de Lingua Castelá e Literatura en 
secundaria. Publicou os libros de poemas Denuncia do equilibrio, Tigres 

como cabalos, Intempériome e Darío a diario, dedicado ao seu fillo. En 
2021 publicouse a súa obra póstuma Non te amola, con relatos da súa 
infancia e con ilustracións de Luz Beloso.  
 

Tamén foi tradutora ao galego de moitas publicación: As bruxas, de 
Roald Dalh, Contos ao teléfono, de Rodari, O Gato Gaiado e a Andoriña 

Señá: Unha Historia de Amor de Jorqe Amado… 
 

Polo seu traballo a prol do idioma galego a Real Academia adícalle o Día 
das Letras Galegas deste ano, 2.021. 



  
35 OS NOSOS FALARES 

    DESPEDIDA AGRIDOCE 
 Somos os alumnos/as de 6ºC. Poderiamos ser un simple sexto de primaria máis da 

historia, pero non. Somos un sexto nun ano pandémico. O noso ano está sendo moi distinto ó 

das promocións pasadas, e a nosa partida cara ao instituto tamén o será.  

Imos contarvos as nosas sensacións deste curso, inquedanzas, sorpresas…   
 

Pensamos dende o inicio, ao ver tanta norma na escola, que o ano ía a ser moi aburrido (sen 

actividades “chulas” e en grupo), pero levamos algunha que outra sorpresa. Certo é que 

botamos moito de menos as dinámicas de traballo cooperativo que tiñamos implantadas en 

quinto, pero este ano os “protocolos” non nos permiten arriscar. Que sorpresas tivemos? 

A primeira sorpresa agradable foi que os mestres/as nos prepararon unha carreira de 

obstáculos solidaria no centro. A carreira ENKI. Non tiñamos nin idea de como ía ser xa que 

escoitabamos moito o da máscara, distancia e xel, pero… Foi divertidísima!!!  
 

No primeiro trimestre vimos que as normas nos levaban a ter que xogar no recreo só cos 

nenos/as da nosa clase. Non nos facía moita gracia, pero Lidia dinos que temos que buscar a 

parte positiva de todo, e así o fixemos. Agora xogamos todos xuntos no patio, buscamos 

diferentes xogos, e somos unha clase máis unida. Non está nada mal iso.  

A parte mala? Tamén a tivemos… non eramos capaces de saber se Lidia estaba enfadada ou 

non por culpa da máscara. O ano anterior ás veces “rifaba”, pero saíalle un pequeno sorriso 
que xa nos facía tranquilizar. Agora iso non é así. Ela pensa que si, pero cústanos moito.  

 

O inicio do segundo trimestre foi moi duro. O Nadal tróuxonos unha realidade que non 

queriamos vivir. Na nosa aula tivemos varios positivos, nenos/as confinados/as… “A aula 

virtual formaba xa parte das nosas vidas”!!!!  
En xeral, comezaron os nervios e moitos/as de nós notámonos moito máis cansos, 

preguiceiros e algo vagos. Buscando a parte boa, a moitos valeunos de excusa isto da 

pandemia (“je,je,je”), pero como di un compañeiro noso, “a vida é coma un exame, o máis 
difícil, e sempre distinto”.  
 

Os nosos mestres viron o sucedido e querían que nos animásemos. Por iso a finais do 

segundo trimestre fixemos un “escape room” organizado para nós, para atopar a chave que 

nos deixaba saír da aula. Foi algo complexo realizar as probas en grupo sen tocarnos e 

mantendo as distancias, pero se queres algo e te esforzas, podes logralo.  

 

Xa neste último trimestre as sorpresas non paran. Tivemos unha xincana literaria, unha 

charla de “stop accidentes”, e mesmo unha videoconferencia coa asociación ENKI onde nos 

explicaron como se comunicaban persoas con diversas capacidades (xordos, cegos…).  

E a nosa marior inquedanza? Pois que rematamos a etapa de primaria, imos para o instituto e 

non imos ter unha gran excursión como levamos desexando todos estes anos. 

 

Compañeiros/as, mestres/as… imos buscar a parte boa de todo, xa que ata dos peores 

momentos obtemos bos aprendizaxe. TODOS XUNTOS, PODEMOS!  

Humor tiras cómicas  

 Vai un galego conducindo por Londres, prende 
a radio, xusto cando estaban dando as noticias, 
e escoita: 
 

- Atención, atención! Comunícaselles aos 
automobilistas que hai un tolo manexando en 
sentido contrario ao tránsito. Teñan coidado! 

- E o galego di: 

- Como que un? Hai centos de automóbiles que 
van en sentido contrario!! 

-Que lle di un mono a unha sílaba? 
 
- Monosílaba. 

 O papá avisa ao rapaz. 

- Neno, sae do coche e mira se funciona 
o intermitente. 

- Agora si, agora non, agora si, agora 
non….! 

                                      CHISTES    

 

 
 

 

 

 

 

 

  

 

 
Nunha cabeza, un piollo atópase 
con outro que estaba chorando. 
 

- Por que choras ? - pregúntalle. 

- Non pasa nada, é que me 
entrou champú nos ollos. 

 

- Que fan dúas abellas na Lúa? 
 
-   Lúa de mel. 

 Un galego dille a outro: 

- Oes Manolo, pásame outro 
champú. 

- Pero se aí había un. 

- Si home, pero este é para 
cabelo seco e eu xa mo mollei. 

 Na  sala do médico…. 

* Un paralítico levántase * 

Cego: - Ti desde cando podes andar? 

Sordo: - E ti desde cando podes ver? 

Mudo : - E ti desde cando podes oír? 

* O médico alucinando * 

 

Vai un galego a Castela; estaba un home 
cunha burra, e o galego pasou mirando 
para ela. 
Entón díxolle o home: 

- Pase tranquilo que é segura. 

- E dixo o galego:  

- Que é segura ?… A burra ou a patada 
que me vai dar ? … 

6º D 

    PASATEMPOS 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

• Atopa as cinco diferenzas. 

• Resolve o encrucillado. 

• Saberás saír do labirinto? 
• Resolve a adiviña. 

Agradecemos a todas as persoas que participaron na 

elaboración da revista escolar: alumnado, profesorado, 

Humberto, Celia, pais e nais, persoal de limpeza, persoal de 

cociña e ao concello.  

Neste curso tan atípico, tamén queremos agradecer a todos os 

superheroes sen capa do noso día a día como son  os 

sanitari@s, varredores, bombeir@s, gandeir@s, agricultores, 

traballadores dos supermercados e tendas, policías e corpos 

de seguridade… Non nos podemos esquecer que, para nós, os 

superheroes máis grandes son os nosos nen@s. 
 

MOITAS GRAZAS!!!! 



 

 

 

 

 

 

 

 

 

HTTP://galelaracha.blogspot.com/ 


